
'a'minu, mu'min, 'i'ma:n. Minn dawn fil-Malti fadal biss l-ewwel tnejn: 
emmint, (n)emmen. Il-partiċipju attiv suppost li jkun memmen, u n-nom 
verbali (e)mmi:n, iżda dawn bil-fors kellhom jaqgħu għax m' għandna l-ebda 
forma ta' partiċipju jew nom verbali li fihom ir-riduplikazzjoni tal-konso­

nanti fil-post fejn jinsabu fid-derivazzjonijiet tal-verb emmen. Minflok, 
daħħalna fil-Malti partiċipju passiv (li ma nisbuhx fil-Għarbi) billi mal­
għerq tar-Raba forma żidna suffiss partiċipjali Taljan (uto). Hekk ngħidu 
emmnut, mibni perifrastikament fuq credut(o). 

Il-forma kawżattiva tar-Raba' Forma hija transittiva. Il-Verb emmen 
jista' jkun transitiv fil-Maltt, u ngħidu: nemmnek, nemmen dak li tgħid. 
Iżda bħal fil-Għarbi, dan il-verb x'aktarx jiġbed il-preposizzjoni bi, u 
ngħidu: nemmen b' Alla, nemmen hih. \finħabba influwenzi sintattiċi Ro­
manzi, ġara li daħħalna fil-Malti l-użu tal-prepozizzjoni fi flok bi, u ngħidu 
nemmen f' Alla bħat-Taljan credo in Dio. Illum x'aktarx li nużaw il-prepo­
sizzjoni fi mal-verb emmen biex nuru 'biex' u 'fiex' nemmnu, u l-preposizz­
joni bi biex nuru 'kif' nemmnu: nemmen f' Alla b' qalbi kollha. 

LILL-QAMAR 

01 kemm rajtek sabiħ filgħaxija 
Waqt li mgħaġġel lejn dari kont sejjer; 
Marist lejk hemm fil-għoli {is-sema, 
Mnejn kont qiegħed issaħħar da' l-gi:ejjer. 

Jien stħa;;iltek xi minġel tal-fidda 

Bejn il-kwiekeb ipetptu ħelwin; 
Rajtek tilgħab ferrieħi, daħkani, 
Ma' ftit sħab hemm fuq jiġru mgħaġġlin. 

Kont tittawwal ġo baħar bħal ħġieġa, 
Ridt issaħħru bil- ġmi el ta' .ħaddejk, 
Jew ridt tara dis-sura ta' wiċċek, 
F'mera tilmaħ id-dija t' għajnejk. 

Kull jum oħroġ għaxxaqni, ja Qamar, 

Daqqa kwinta, nofs felli, jew kwart, 
Ħares le jna bil- /j[ eww', armi dija, 
Dawwal dejjem fl-għaxija din l-art. 

T. CINI 

